ԱՄՓՈՓԱԹԵՐԹ 
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՄԱՐՏԻ 26-Ի ԹԻՎ 383-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	Պաշտպանության նախարարություն
	03.02.2023թ. 

	
	Թիվ` ՊՆ/510/591-2023

	«Հայաստանի Հանրապետության կառավարության  2020 թվականի մարտի 26-ի թիվ 383-Ն որոշման մեջ լրացում կատարելու մասին» որոշման նախագծի վերաբերյալ դիտողություններ և առաջարկություններ չկան:
	Ընդունվել է:

	Ֆինանսների նախարարություն
	10.02.2023թ. 

	
	Թիվ` 01/11-4/2058-2023

	«Հայաստանի Հանրապետության կառավարության  2020 թվականի մարտի 26-ի թիվ 383-Ն որոշման մեջ լրացում կատարելու մասին» որոշման նախագծի վերաբերյալ դիտողություններ և առաջարկություններ չկան:
	Ընդունվել է:


	Ներքին գործերի նախարարություն
	01.02.2023թ. 

	
	Թիվ` 43/21/10775-23

	«Հայաստանի Հանրապետության կառավարության  2020 թվականի մարտի 26-ի թիվ 383-Ն որոշման մեջ լրացում կատարելու մասին» որոշման նախագծի վերաբերյալ առարկություններ և առաջարկություններ չկան:
	Ընդունվել է:

	Արդարադատության նախարարություն
	06.03.2023թ.

	
	Թիվ` 11211-2023

	«Բնակչության բժշկական օգնության և սպասարկման մասին» օրենքի 44-րդ հոդվածի 2-րդ մասի համաձայն՝ «Պետական բյուջեի միջոցների հաշվին իրականացվող՝ բնակչության առողջության պահպանման և բարելավման ծրագրերի շրջանակում պետության կողմից երաշխավորված անվճար և արտոնյալ պայմաններով բժշկական օգնության և սպասարկման ֆինանսավորման կարգը, բժշկական օգնության և սպասարկման և բժշկական պարագաների փոխհատուցման կարգը, տրամադրվող բժշկական օգնության և սպասարկման ծավալները, պայմանագրային գումարների հաշվարկման, պայմանագրերում փոփոխությունների կատարման և ֆինանսավորման սկզբունքները, մատուցվող ծառայությունների գների հաստատման կարգը, պետության կողմից երաշխավորված արտոնյալ պայմաններով բժշկական օգնության և սպասարկման կազմակերպման կարգը, բժշկական օգնություն և սպասարկում ստանալու իրավունք ունեցող շահառուների շրջանակը, պետության կողմից երաշխավորված անվճար և արտոնյալ պայմաններով բժշկական օգնության և սպասարկման նպատակով բնակչության հերթագրման կարգը, պետության կողմից երաշխավորված անվճար և արտոնյալ պայմաններով նորագույն և թանկարժեք տեխնոլոգիաներով մատուցվող բժշկական օգնության և սպասարկման ծառայությունների փոխհատուցման կարգը, բժշկական սարքավորումների և գործիքների կենտրոնացված կարգով ձեռքբերման ու բաշխման կարգը, բժշկական կազմակերպություններում պետական պատվերի տեղադրման կարգը հաստատում է Կառավարությունը:
Հիմք ընդունելով վերոգրյալը՝ Նախագծով նախատեսվող կարգավորման հետ զուգահեռ անհրաժեշտ է փոփոխություններ նախատեսել նաև վերը նշված հարաբերությունները կարգավորող համապատասխան իրավական ակտերում՝ կարգավորման բացերից խուսափելու նպատակով:
	Ընդունվել է:
Սույն որոշումն ընդունվելուց հետո, ԱՆ 13.06.2022թ. թիվ 40-Ն հրամանով հաստատված «Պետության կողմից երաշխավորված անվճար և այլ պայմաններով բժշկական օգնության և սպասարկման շրջանակներում առողջության առաջնային պահպանման ծառայություններ մատուցող բժշկական հաստատություններում 18 տարին լրացած և ավելի բարձր տարիքի բնակչության բժշկական օգնության և սպասարկման կազմակերպման և իրականացման չափորոշիչը հաստատելու մասին» չափորոշչի 3-րդ գլխի 17-րդ կետի 13-րդ ենթակետում կկատարվի լրացում, սահմանելով բացառություն, համաձայն որի Հայաստանի Հանրապետության Զինված ուժերի կարիքների համար պատրաստվող վարորդի թեկնածու համարվող անձանց բժշկական հավատարմագրման համար իրականացվող մասնագիտական խորհրդատվությունները և անհրաժեշտ լաբորատոր-գործիքային ախտորոշիչ հետազոտությունները կիրականացվեն պետական պատվերի շրջանակներում` այն առողջության առաջնային պահպանման ծառայություններ մատուցող բժշկական հաստատություններում, որտեղ վարորդի թեկնածու համարվող անձը սահմանված կարգով գրանցված է:

	Վարչապետի աշխատակազմի իրավաբանական վարչություն
	16.03.2023թ.

	
	Թիվ` 02/10.39/9056-2023 գրություն

	Նախագծով առաջարկվում է ՀՀ Զինված ուժերի կարիքների համար պատրաստվող վարորդի թեկնածու համարվող անձանց բժշկական հավատարմագրման նպատակով իրականացվող մասնագիտական խորհրդատվությունները և անհրաժեշտ լաբորատոր-գործիքային ախտորոշիչ հետազոտությունները իրականացնել պետական պատվերի շրջանակներում անվճար: 
Մինչդեռ, ՀՀ կառավարության 2020 թվականի մարտի 26-ի թիվ 383-Ն որոշման լիազորող նորմի (այն է՝ «Ճանապարհային երթևեկության անվտանգության ապահովման մասին» օրենքի 9-րդ հոդվածի 1-ին մասի «ժէ» կետը) համաձայն՝ ճանապարհային երթևեկության անվտանգության ապահովման բնագավառում ՀՀ կառավարությունը սահմանում է վարորդական իրավունքի վկայական ունեցող, ինչպես նաև վարորդի թեկնածու համարվող անձանց բժշկական հավատարմագրման դեպքերը, պարբերականությունը, իրականացման կարգը, տրանսպորտային միջոց շահագործելու բժշկական հակացուցումների, բժշկական ցուցումների և բժշկական սահմանափակումների ցանկերը, ինչպես նաև ճանապարհատրանսպորտային պատահարներից տուժածներին բժշկական օգնություն ցույց տալու կարգը: Հետևաբար, վարորդական իրավունքի վկայական ունեցող, ինչպես նաև վարորդի թեկնածու համարվող անձի բժշկական հավատարմագրման վճարից բացառություն  նախատեսող կարգավորումը դուրս է սույն որոշման կարգավորման առարկայի շրջանակից:
	Առաջարկությունը չի ընդունվել
1.«Ճանապարհային երթևեկության անվտան-գության ապահովման մասին» օրենքի 9-րդ հոդվածով սահմանվում են ճանապարհային երթևեկության անվտանգության ապահովման բնագավառում Կառավարության լիազորու-թյունները: Ի թիվս այլնի Օրենքի 9-րդ հոդվածի                    1-ին մասի «ժէ» կետի համաձայն Կառավարությունը հաստատում է վարորդական իրավունքի վկայական ունեցող, ինչպես նաև վարորդի թեկնածու համարվող անձանց բժշկական հավատարմագրման դեպքերը, պարբերականությունը, իրականացման կարգը, տրանսպորտային միջոց շահագործելու բժշկական հակացուցումների, բժշկական ցուցումների և բժշկական սահմանափակումների ցանկերը, ինչպես նաև ճանապարհա-տրանսպորտային պատահարներից տուժածներին բժշկական օգնություն ցույց տալու կարգը: 
Օրենքի նշյալ հոդվածում, ինչպես նաև «ժէ» կետում բացակայում է որևէ  իրավակարգավորում այն մասին, թե վարորդի թեկնածու համարվող անձանց բժշկական հավատարմագրման պարբերականությունը կամ իրականացման կարգն  ինչպիսի պայմաններով է իրականացվում՝ անվճար, թե վճարովի:
2. Կառավարության 26.03.2020թ. թիվ 383-Ն որոշման հավելված 1-ի 23-րդ կետով   սահմանվում է, որ վարորդական իրավունքի վկայական ունեցող, ինչպես նաև վարորդի թեկնածու համարվող անձի բժշկական հավատարմագրումն իրականացվում է ցանկացած արտահիվանդանոցային (ամբուլատոր-պոլիկլինիկական) բժշկական հաստատությունում` վարորդի թեկնածուի (վարորդի) հաշվին, վճարի չափը սահմանվում է` ելնելով տվյալ վարորդի թեկնածուին (վարորդին) վճարովի հիմունքներով նշանակված մասնագիտական խորհրդատվության և լաբորատոր-գործիքային հետազոտությունների իրականացման համար սահմանված գներից: Հարկ է նշել, որ զորակոչային տարիքի անձինք ընդգրկված են Կառավարության 04.03.2004թ. թիվ 318-Ն որոշման հավելված 1-ով հաստատված բնակչության սոցիալապես անապահով ու առանձին (հատուկ) խմբերի ցանկում և արդեն իսկ օգտվում են պետության կողմից սահմանված արտոնություններից, այդ թվում առանց հերթագրման բժշկական օգնությունն և սպասարկումն իրականացնելու իրավունքից: 
   Սակայն, ՀՀ Զինված ուժերի կարիքների համար պատրաստվող վարորդի թեկնածու համարվող զորակոչային տարիքի անձանց բժշկական հավատարմագրման համար իրականացվող մասնագիտական խորհրդատվությունները և անհրաժեշտ լաբորատոր-գործիքային ախտորոշիչ հետազոտությունները իրականացվում են վճարովի հիմունքներով, հիմք ընդունելով Կառավարության 26.03.2020թ. թիվ 383-Ն որոշման հավելված 1-ի 23-րդ կետի պահանջները:
Արդյունքում առաջանում է տարընթերցում  վերոնշյալ նորմատիվ իրավական ակտերի միջև և միաժամանակ լրացուցիչ ֆինանսական բեռ է զորակոչիկի ընտանիքի  անդամների համար: 
Միաժամանակ, սույն որոշումն ընդունվելուց հետո, ԱՆ 13.06.2022թ. թիվ 40-Ն հրամանով հաստատված «Պետության կողմից երաշխավորված անվճար և այլ պայմաններով բժշկական օգնության և սպասարկման շրջանակներում առողջության առաջնային պահպանման ծառայություններ մատուցող բժշկական հաստատություններում 18 տարին լրացած և ավելի բարձր տարիքի բնակչության բժշկական օգնության և սպասարկման կազմակերպման և իրականացման չափորոշիչը հաստատելու մասին» չափորոշչի 3-րդ գլխի 17-րդ կետի 13-րդ ենթակետում կկատարվի լրացում, սահմանելով բացառություն, համաձայն որի Հայաստանի Հանրապետության Զինված ուժերի կարիքների համար պատրաստվող վարորդի թեկնածու համարվող անձանց բժշկական հավատարմագրման համար իրականացվող մասնագիտական խորհրդատվությունները և անհրաժեշտ լաբորատոր-գործիքային ախտորոշիչ հետազոտությունները կիրականացվեն պետական պատվերի շրջանակներում` այն առողջության առաջնային պահպանման ծառայություններ մատուցող բժշկական հաստատություններում, որտեղ վարորդի թեկնածու համարվող անձը սահմանված կարգով գրանցված է:

	Պետաիրավական նախարարական կոմիտեի նիստ 
	11.04.2023թ.

